
Дар маќола аз хусуси мавќеи таълими адабиёти тасаввуф, аз љумла ашъори ирфонии Ањмади 
Љом дар барнома ва китобњои дарсии хонандагони муассисањои тањсилоти миёна дар Тољикистон 
сухан рафааст. Муаллиф њадафи асосии таълими адабиётро парвариши завқи солими адабӣ дар 
хонанда, ташаккули одоби ҳамида, маҳорати сухангӯйӣ ва шиносоӣ бо бузургтарин намояндагони 
адабиёти гузаштаву имрӯз ва дар заминаи онњо тарбияи насли ҷавон дар рӯҳияи худшиносиву 
худогоҳї, арҷ ниҳодан ба арзишҳои миллӣ ва монанди инҳо мањсуб медонад. Барои расидан ба ин 
маќсадњо бархурдории муаллимон аз масоили ирфонї, истилоҳоти динї, љањонбинии хоси 

суханварон ва усулњои тањлилу тафсири осори адабї муњим арзёбї гаштааст. Дар мақола аз 
шартҳои асосии тафсири саҳеҳи каломи манзум роҳандозии кори матншиносӣ маҳсуб дониста 
шуда, таъкид бар он меравад, ки ба китобҳои дарсӣ матнҳои беғалат ва дурусти ашъори шоирон 
интихоб карда шавад. 
 

Ключевые слова: Ахмад Джам, литературное образование, мистическая поэзия, педагогическая 
подготовка, комментарий, текстологический анализ литературных произведений, учебники 

В статье речь идёт о позиции преподавания суфийской литературы, в том числе мистических 
стихов Ахмада Джама в программах и учебниках учащихся средних учебных заведений 
Таджикистана. Главной целью литературного образования автор считает воспитание у 
читателя  литературного вкуса, формирование хороших манер, разговорных навыков, знакомство 
с величайшими представителями литературы прошлого и настоящего и на их основе воспитание 
молодого поколения в духе самопознания и благочестия, уважения к национальным ценностям.  Для 
достижения этих целей важно оценить понимание учителями мистических вопросов, религиозных 
терминов, мировоззрения говорящих, методов анализа и интерпретации литературных 
произведений. В статье говорится, что одним из главных условий правильной интерпретации слов 
стихотворения является проведение текстологических исследований, причем акцент делается на 
выборе правильных и верных текстов стихотворений поэтов для учебников. 

 

Key words: Ahmad Jam, literary education, mystical poetry, pedagogical training, commentary, 
textual analysis of literary works, textbooks 

The article deals with the position of teaching Sufi literature, including the mystical poems of Ahmad 
Jam, in programs and textbooks for students in secondary educational institutions in Tajikistan. The 
author considers the main goal of literary education to be the cultivation of a healthy literary taste in the 
reader, the formation of good manners, conversational skills, acquaintance with the greatest 
representatives of literature of the past and present and, on their basis, the education of the younger 
generation in the spirit of self-knowledge and piety, respect for national values, and the like. To achieve 
these goals, it is important to assess teachers' understanding of mystical issues, religious terms, worldviews 
of speakers, methods of analysis and interpretation of literary works. The article says that one of the main 
conditions for the correct interpretation of the words of a poem is to conduct textual research, and the 
emphasis is on choosing the correct and correct texts of poets' poems for textbooks. 

Дарси адабиёт дар радифи дигар фанҳои таълимӣ воситаи муҳимми тарбияи шогирдон ва ба 
камол расонидани ҷавонони соҳибфарҳанг, мењанпарвар, хушахлоқ, инсондўст ва аз ҳар ҷиҳат 
пешрафта мебошад. Тавассути омўзиши осори адабии бузургон тафаккури хонандагон 
инкишоф меёбад, ҷаҳонбиниашон ғанитар мегардад ва нутқашон такмил меёбад. Таълими 

ашъори ғиноии шоирони мутасаввиф аз масъалаҳои мубрам дар муассисаҳои таҳсилоти миёнаи 
умумӣ ба шумор меравад. Дар давраи истиқлоли кишвар омўзиши осори арзишманди ирфонӣ 
њамчун арзишҳои маънавӣ бозшиносӣ ва қадршиносӣ гардида, дар барномаҳои таълим мавқеи 
муносиб пайдо кард. Президенти Ҷумҳурии Тоҷикистон муҳтарам Эмомалӣ Раҳмон бо таваҷҷуҳ 
ба мероси илмӣ, адабӣ, динӣ ва фарҳангии халқи тоҷик ва саҳми он дар рушди илму фарҳанги 
ҷаҳонӣ ба осори ирфонӣ аҳамияти хоса дода, онро ҳамчун ҷузъи муҳимми мафкураи миллӣ, 
худшиносию худогоҳӣ ва ташаккули ҳисси ифтихори миллӣ арзёбї намудааст: «…пас аз анҷоми 
ҷанги таҳмилии дохилӣ ва имзои Созишномаи умумии истиқрори сулҳ арҷ гузоштан ба 
гузаштаи пурифтихор, гиромӣ доштани таъриху фарҳанги ғании аҷдодӣ, таҷлили солгарду 
зодрӯзи шахсиятҳои таърихии бузургони илму ирфону адаб ва дар ҳамин замина бедор 
намудани рӯҳи худшиносиву худогоҳӣ ва эҳсоси баланди шаҳрвандии сокинони кишварро 
ҷузъи муҳими барномаи сиёсати фарҳангии давлату Ҳукумати кишвар қарор додаем» [7]. 

Таълими адабиёти тоҷик дар таркиби барномаи омўзиш дар фазои фарҳангию таърихӣ 
хусусияти хос касб карда, бояд бо такя ба анъанаҳои миллӣ густариш ёбад. Масъалаи 
парвариши табъи зебоипарастӣ, омӯзишу маърифати осори адабӣ нишони фарҳанги миллӣ ва 
худшиносии шахс аст. Аз ин лиҳоз, масъалаи интихоб ва ба китобҳои дарсии адабиёт ворид 
сохтани матнҳои бадеӣ аз намояндагони барҷастаи форсу тоҷик дар мадди аввал қарор мегирад 
ва мубрамияти махсус касб менамояд. Аз намояндагони адабиёти тасаввуф намунањо аз осори 
Абдуллоњи Ансорї, Аҳмади Ҷом, Аттори Нишопурї ба хонандагони синфи V манзур гаштааст. 
Бо зиёд кардани миқдори мавзӯъҳои адабӣ танаввуъ ва гуногунии онҳо огоҳии шогирдон аз 
ахбор ва назари донишмандон вусъат меёбад. Ба ин восита, доираи ҷаҳонбиниашон густардаву 
вусъати фикррониашон меафзояд. Бо ҳамин маќсад, дар китоби синфи V интихоби маводи 
таълим аз Ањмади Љом низ ба назар гирифта шудааст. 

Роҷеъ ба зарурати ворид сохтани намунаҳо аз осори шоирони мутасаввиф ба барномаи 
таълими адабиёти тољик барои хонандагони синфњои V-XI байни олимону равишшиносон 
иттифоқи оро ба назар намерасад. Баъзе аз равишшиносон таълими адабиёти тасаввуфро боиси 
камолоти маънавии шогирдон мањсуб донистаанд: “Дар давраи њозира, ки омўзгори адабиёти 
тољик тамоми имконоти тадрисро дорад ва ягон чорчўбаи сиёсатгароиву синфгарої, 
партиявияту низоми фармонравої ўро фишор намедињад, бояд ба љанбањои арзишманди 
милливу инсонгарої дар раванди омўзиши осори бадеї эътибори хоса дињад» [1,с.328]; баъзеи 
дигар оид ба ин масъала аќидаи баръакс баён кардаанд. Аз љумла, ашъори интихобшуда аз 
осори  Аҳмади Ҷом ва маълумот дар бораи ӯ аз назари баъзе муњаќќиќон гўё барои хонандаи 
мактаб аслан созгор нест: “Аз осори ин  орифи шоир (Аҳмади Ҷом – П.Ш.) ду ғазал: яке дар 
накӯҳиши дунё бо унвони «Ҳеҷ нест» ва дигаре комилан ирфонӣ бо номи «Мумтоз шуд» 
интихоб шуда, ки мазмуни динию ирфонӣ доранд, ки аз дарки онҳо на танҳо хонандагон, балки 
омӯзгорон оҷизанд. Абёти дар ситоиши ин орифи номӣ эҷодшуда низ, ки мазмуни динӣ доранд, 
ҳеч арзиши эстетикӣ надоранд. Масалан, дубайтии зер: 

Худо мегӯяму Шайх Аҳмади Ҷом, 

Ба пайи (?) равзаи ӯ медиҳам ҷон. 

Ки Шайх Аҳмад дуто гулдаста дора, 

Ба кафгоҳаш(?) дарахти писта дора” [7]. 
Ин абёт дар китоби «Адабиёти тоҷик»-и нашри соли 2008 [5] омада, бо назардошти наќду 

эроди донишмандон дар нашри баъдии китоби мазкур [4] ин дубайтӣ њазф ва порчаи зерин 
нигоњ дошта шудааст: 

Хушо, Љому хушо оби равонаш, ё Ањмади Љом! 
Хушо, он файзи рўйи мардумонаш, ё Ањмади Љом! 
Магў Љому бигў дарёе аз ишќ, ё Ањмади Љом! 
Ки Ањмад чун нањанге дар миёнаш, ё Ањмади Љом! [5,с.99]  

 Гумон меравад, ки ба хонандагони синфи V шинохту омўзиши масоили диниву ирфонї амри 
зарурї маҳсуб меёбад. Муњим он аст, ки омўзгорони фанни адабиёт ин ќабил осорро дурусту 
сањењ тањлилу баррасї намоянд ва ба таълими воситањои тасвири бадеї, услуби баёни шоир ва 
аз он љумла, ба таносуби сухан эътибори љиддї дињанд, зеро калиди фањмиши ашъори суханвар 
дар њамин гуна љињатњо зуҳур менамояд. Осори суханварони аҳли тасаввуф, ки бо услуби хос ва 
тарзи пўшида таълиф мегардад, идроки маънии ин гуна ашъор аз хонанда андешаи амиқро 
тақозо мекунад. Ба ѓазали зерин, ки дар китоби дарсї дарљ гардидааст, таваљљуњ менамоем: 



 НОМАИ ДОНИШГОЊ  УЧЁНЫЕ ЗАПИСКИ  SCIENTIFIC NOTES     
 

 160 
 

№4(77) 2023  

Молу мулку тахту бахту миру чокар њеч нест, 
Кору бору гиру дору зебу зевар њеч нест. 
Ќасру насру шоњу моњу боѓу роѓу гулситон 
Чун гушойї чашми ибрат, эй бародар, њеч нест. 
Амру нањйи подшоњони љањон сар то ба сар, 
Пеши наздикони вай гашта муќаррар, њеч нест. 
Гар бигирї Шарќу Ѓарбу Руму Шому Њинду Чин, 
Ё шавї Ќоруни сонї, ё ки Ќайсар, њеч нест. 
Гар равад фармону амрат дар њама рўйи замин, 
Ё бигирї кулли олам чун Сикандар, њеч нест. 
Як нафас гар ту барорї на ба ёдат тавба кун, 
Дар дукону рўзи мањшар ѓайри довар, њеч нест. 
Ањмади Љомї, чї бандї дил дар ин дунёи дун, 
К-он чи мебинї ба чашми сар саросар њеч нест [5,с.97]. 

Дар байтњои нахуст шоир аз номи ќањрамони лирикї ба хонанда мурољиат намуда, иброз 
менамояд, ки тамоми сарвату мансабу ташвишњои љањони фонї њеч арзише надорад. Тавре ки 
мушоњида мегардад, ќањрамони лирикї аз номи шахси аввал, ки шахси шоир аст, сухан мегўяд. 
Аз суханони ин ќањрамон дармеёбем, ки ў дар роњи ишќи ирфонї ба камолот расидааст ва 
шогирдонро ба покии рўњониву љисмонї даъват менамояд.Њубби љоњу мол яке аз зишттарину 
хатарноктарин ѓаразњоест, ки дар љомеаи башарї аз дер боз то кунун сабаби фитнаву хунрезињо 
ва фасодњои бисёре шудааст. Шоир чун мусулмоне комил ва орифе боэътиќод низ дар ѓазали 
мазкур ѓояњои накўкорї ва дил набастан ба моли дунё ва дурї љустан аз амалњои бадро, ки дар 
охири кор илоље љуз хиљолату шармандагї боќї нахоњад монд, тарѓиб намудааст. Яке аз 
хусусиятњои услубии ѓазали мазкур аз он иборат аст, ки дар байтњои аввал бо маќсади 
муассирии фикр љуфтњои муродифї ва мутазодии “молу мулк, тахту бахт, миру чокар, кору бор, 
гиру дор, зебу зевар, ќасру наср, шоњу моњ, боѓу роѓ” пањлўи њам омада, тавассути онњо њадаф 
рўшантар ифода ёфтааст ва хушоњангиву мусиќоии калом низ таъмин гаштааст. 

Шоирони мутасаввиф, аз ҷумла, Абдуллоҳи Ансорӣ, Аҳмади Ҷом, Саноии Ғазнавӣ, Аттори 
Нишопурӣ, Ҷалолуддини Балхӣ, Саъдиву Ҳофизи Шерозӣ ва дигарон, ки барномаи таълими 
адабиёт омўзиши осори онҳоро пешниҳод менамояд, ба хотири он ки таълифоташон бештар 
мавриди таваҷҷуҳи хонанда ќарор гирад, аз қиссаву ривоятҳои мардумӣ  фаровон истифода 
кардаанд ва ё ба қиссаҳои машҳури қуръонӣ ва аҳодиси набавӣ талмеҳ кардаанд. Њамчунин 
зикри талмењоти Ќорун, Ќайсар ва Сикандар дар ѓазали “Њеч нест”-и Ањмади Љом ба хотири 
баёни комёбиву нокомињо ва сабабу натиљањои кору рафтори инсон дар зиндагї корбаст 
гардидааст. Шоир њодисаву воќеањои таърихиро њамчун озмоишгоњи фањму зењни инсонї ќарор 
дода, арзишмандтарин таљрибањои пешиниёнро барои насли нав армуѓон меоварад ва ба њамин 
далел наќши бисёр созандаву асарбахш дар тарбияти инсонњо мегузорад. Он василаи њидоят 
аст, ки мўљиби ибрат мегардад.  

Ѓояњои ахлоќие, ки Ањмади Љом барои идроки арзиши умр овардааст, дар шеъри зерини 
Саъдии Шерозї низ идома ёфтааст: 

Бас бигардиду бигардад рўзгор 
Дил ба дунё дарнабандад њушёр. 
Эй, ки дастат мерасад коре бикун, 
Пеш аз он, к-аз ту наёяд њеч кор.. 

Ин ҳама ҳеч асту чун мебигзарад, 

Тахту бахту амру наҳю гиру дор. 

Номи некӯ гар бимонад з-одамӣ, 

Беҳ к-аз ӯ монад сарои зарнигор [5,с.65-66]. 
Осори Саъдї ањаммияти зиёди тарбиявї дошта, ба ситоиши некӣ, фазилати инсонӣ ва 

накӯҳиши дунёпарастиву хислатҳои ношоиста бахшида шудаанд ва мутобиќи барнома таълими 
он дар синфи 5 баъд аз Ањмади Љом ва Аттори Нишопурї дар њаљми 6 соат ва дар синфи 9-ум 
12 соат сурат мегирад. Тањлилу тафсири самарабахши ѓазалњои “Њеч нест” ва “Мумтоз шуд”-и 
Ањмади Љом заминаи хубе барои шинохти ѓояњои тарбиявию ахлоќии асарњои минбаъд барои 
таълим пешнињодшуда фароњам меорад. Рисолати муаллим аст, ки асолати сухан, бадеиёт, 
таносуби калом ва рамзу рози ашъорро ба таври рўшану возењ баён кардаву дар тарбияи хулќи 
некўи шогирдон сањми шоиста гузорад.Мутаассифона, дар матнњои интихобкардаи мураттибон 
хатоњое роњ ёфтаанд, ки идроки маънои байтњои алоњидаро барои муњассилин мушкил 
мегардонанд. Аз муќобалаву муќоисаи матни китоби дарсии синфи V [5] бо матни «Девони 

Шайх Ањмади Љом (Жандапил)» [2] бармеояд, ки дар ѓазали “Њеч нест” ба љойи ибораи “чашми 
њайрат” - “чашми ибрат” омадааст. Гумон меравад, ки муаллифони китоби дарсї аз нусхаи 
дигар истифода кардаанд. Дар мисраи “Як нафас гар ту барорї на ба ёдат тавба кун” 
бандакљонишини шахси сеюми танњо “-аш” (ёдаш) барѓалат бо бандакљнишини шахси дуюми 
танњо “-ат” (ёдат) омада, ки барои маърифати калом монеъа эљод мекунад. Инчунин ѓалатхонї 
дар мисраи “Дар дукону рўзи мањшар ѓайри довар, њеч нест” ба назар мерасад. Таркиби “ду 
кавн” ба шакли “дар дукон” сабт гардида, боиси харобии мантиќи сухани муаллиф шудааст ва 
низ дар баъзе байтњо пеш аз радиф аломати вергул бемавќеъ ба назар мерасад. Дар байти 
матлаъи ѓазали дувум бо номи «Мумтоз шуд»  низ сањван ба љойи “њар љое” “дар љое” омадааст, 
ки дар ин маврид низ мураттибон ба маънову мантиќи байт бетаваљљуњї зоњир намудаанд. 

Муҳимтарин талабот ва аввалин меъёри тафсири асарҳои бадеӣ шинохти матни асил аз 
сақим аст: «Шорењон сињњатии матн ва асолати онро шарти умдаи маърифати  адабиёт ва  
тафсири боасоси каломи бадеї дониста, асарњои мавриди шарњро дар асоси нусхањои ќадимаю 
муътабар наќду тасњењ кардаанд» [6,ҷ.2,с.340]. Аз ин лиҳоз, масъалаи интихоб ва ба китобҳои 
дарсии адабиёт ворид сохтани матнҳои бадеӣ бояд дар мадди аввал қарор гирифта мубрамияти 
махсус касб намояд. Муаллифони китобҳои дарсии «Адабиёти тоҷик»-ро зарур аст, ки 
санҷидакор бошанд, аз саҳву хатоҳо иҷтиноб варзанд, аз маслиҳату таҳқиқоти ҷадиди 
мутахассисон мустафид гарданд, танҳо баъди муайян кардани сиҳатии калом ва интиқоди он 
дар асоси муқобалаву муқоиса бо нусхаҳои комил онро интишор диҳанд. Ҳанӯз соли 1984 
профессор Абдулманнони Насриддин доир ба ҳусну қубҳи китоби дар ҳамон замон тозанашри 
«Адабиёти тоҷик» барои хонандагони синфҳои 9-ум (муаллифон Р.Ҳодизода, Т.Неъматзода ва 
Т.Миров) мулоҳизаҳои пурарзиш иброз дошта, мутобиқат накардани мавзуъҳои барнома бо 
китоби дарсӣ, баррасии ҳаҷми соатҳои муқарраршуда, ҷанбаҳои тарбиявиву зебоишиносӣ, 
забон ва услуби маводи китоб аз донишу огоҳӣ ва диди амиқи муқарриз гувоҳӣ медиҳанд. Бо 
назарсанҷиҳои мӯшикофонаву нозукбинона «дучор шудани ҷумлаҳои носуфта ва услубан 
хароб, садҳо хатои имлоиву китобатӣ»-ро гуноҳи азим маҳсуб дониста, 23 андешаву хулоса 
роҷеъ ба сатҳу сифати китоб баён кардаанд [6,ҷ.6,с.595-602]. То имрӯз китоби дарсии 
толибилмони синфи 8-ум 5 маротиба бознашр гардида бошад ҳам, вале баъзе аз ин ғалатҳо 
мукарраран ба нашрҳои нав кӯчонида шудаанд. Аз шартҳои асосии тафсири саҳеҳ ба дурустӣ 
анҷом додани кори матншиносӣ маҳсуб меёбад. Тавассути омӯзиши мазмуну ғояи осори адабӣ 
асолати мероси маънавӣ ва ҳунарии суханварон идрок мегардад. 

Мутуни аз адабиёти тасаввуф интихобшуда, албатта, мушкилоти муайян дар фаҳми калима, 
таркибҳо, мафҳумҳо ва мазмуну њадафҳоро пеш меорад. Бо ин сабаб, шарҳу тавзеҳи калимаву 
таркибҳо худ як навъ дониши иловагист ва заминаи омодагии муњассилинро на фақат барои 
дарёфти мазмуни ѓазалиёти баррасишаванда фароњам меорад, балки ба мутолиа ва омӯзиши ин 
навъ осори адабӣ мусоидат менамояд. Масалан, гумон намекунем, ки хонандагони синфњои 
панљум маънои вожаву иборањои «довар, дунёи дун, Ќорун, Ќайсар, вањдат, сармастї, сўфї, 
фатњ, мумтоз, дамсоз шудан, дарњои рањмат»-ро аз ғазали мазкури Аҳмади Ҷом бе шарњ дарк 
намоянд. Бе тафсиру шинохтани маъно ва мавқеи истилоњоти ирфонї пардаи рамзии ашъор 
кушода намегардад ва роҳ ёфтан ба ҷаҳони фикрии муаллиф имкон надорад. Дар сурати нигоҳи 
сатҳӣ андохтан ба ин гуна ашъор матлабҳои содаву маъмулӣ берун меоянд ва хонандаи ноогоҳ 
танҳо аз ҳамон маънои зоҳирии шеър баҳра мебардораду бас.  

Барои наврасон таълими ѓазали дар васфи њунар бахшидаи Ањмади Љом, ки љанбаи 
тарбиявии баланд дорад, мувофиќ ба назар мерасад. Омўзгорон ба сифати маводи иловагї 
ѓазали зерро, ки дар гулчини осори шоир дар Тољикистон бо њуруфоти сириллик ба чоп 
расидааст, метавонанд истифода кунанд: 

Њунар бењтар зи ганљу зар, њунар бењ 
Валекин толеъу бахт аз њунар бењ. 
Њунар бењтар зи сад хирвори зар гир, 
Ки як зарра њунар аз ганљу зар бењ. 
Зи марди бењунар парњез, эй дил, 
Ки аз осеби эшон барњазар бењ. 
Набошад њељ оќил назди бадбахт, 
Ки аз наздики эшон дуртар бењ. 
Њамеша аз хаёлат ошиќонро 
Диле дар бими љоне дар хатар бењ. 

Чу ман васфи дањонат бозгўям, 
Дањонам з-ин њикоят пуршакар бењ. 
Фиѓон аз бахти хеш аст Ањмадиро, 
Ки шарњи ин њикоят мухтасар бењ! [3,с.108]. 

Саъдии Шерозї дар идомаи ин мавзуъ гуфтааст: 
Љави толеъ зи хирвори њунар бењ, 
Агар толеъ набошад, боз њунар бењ [8,с.342]. 

Мавзуъу масоили ахлоќиву тарбиявии осори бузургон аз њар љињат ба њам ќаробат дошта, 
мундариљаи матнњои дар барнома манзуршуда давра ба давра мураккабтар мегарданд. Аз ин 
лињоз, омодагии њам омўзгорон ва њам шоигирдон амри зарурї мањсуб меёбад. Таълими 
ашъори ирфонии суханварон аз муаллимон дониши фарох, бархурдорї аз ақоиди ислом, огоњї 
аз назарияи тасаввуфу истилоҳоти динї ва омодагии махсусро тақозо дорад. Лозим аст, ки 
мутуни барои омўзиш ба хонандагони муассисањои тањсилоти миёна пешнињодгардида аз 
ѓалатхонї ва ѓалат баргардон кардани порчаҳои адабӣ ба алифбои сириллик орї бошанд. 
Инчунин тавзењоту таълиќот ва шарњи луѓоти мушкилфањми матнњо дар китоби дарсї бењбуд 
мехоњад. Таълимоти дурусту сарењи мутафаккири нуктасанҷ Ањмади Љом, ки гуногунмазмуну 
гуногунҷабҳа буда, дар онҳо паҳлуҳои серҷилои ҳаёти инсон, андешаҳои хирадмандона, 
тафаккури маънавӣ, иҷтимоӣ, сиёсӣ, маданӣ бо ҷаҳонбинии хос инъикос гардидааст, ба тарбияи 
насли ҷавон дар рӯҳияи худшиносиву худогоҳї, арҷ ниҳодан ба арзишҳои миллӣ, ахлоқи ҳамида 
ва монанди инҳо мусоидат менамояд. 

